
GOUVÈNÈ HOCHUL PIBLIYE PWOKLAMASYON KI REKONÈT JOUNEN 
MONDYAL SIDA NAN 1 DESANM NAN ETA NEW YORK  

  
Depatman Sante Eta a pibliye rapò anyèl siveyans VIH/SIDA ki montre pwogrè 

pou redui enfeksyon VIH; Bezwen kontinyèl pou swen ekitab  
  

Enfeksyon VIH ki fèk dyagnostike yo te diminye 37 pousan depi 2014  
  

Moniman istorik ak pon yo nan Eta a ap limen an wouj pou onore Jounen 
Mondyal SIDA a  

  
Li pwoklamasyon an isit la  

  
  

Gouvènè Kathy Hochul te pibliye jodi a yon pwoklamasyon ki rekonèt Jounen Mondyal 
SIDA nan Eta New York nan 1 desanm epi li te reprann angajman pou mete fen nan 
epidemi SIDA nan Eta New York nan fen 2024. Nan kowenside avèk rekonesans sa a, 
Depatman Sante Eta New York te pibliye Rapò Siveyans Anyèl VIH/SIDA 2021 li a ki 
montre alafwa pwogrè k ap fèt pou diminye enfeksyon VIH nan tout eta a ak travay ki 
rete pou asire tout Nouyòkè k ap viv ak maladi sa a resevwa swen ekitab yo merite. 
Gouvènè a te anonse tou ke moniman istorik ak pon eta yo pral limen an wouj nan 1 
desanm pou onore tout moun ki te batay kont VIH ak SIDA.  
  
"Pandan ke nou te fè gwo pwogrè pou redwi enfeksyon VIH yo atravè New York, gen 
plis travay ki pou fèt pou mete fen nan epidemi an," Gouvènè Hochul te deklare. "Nan 
Jounen Mondyal SIDA, nou lamante moun nou pèdi yo, nou onore Nouyòkè k ap 
goumen ak maladi sa a, epi nou reprann efò nou pou mete fen nan epidemi sa a nan 
eta nou an yon fwa pou tout".  
  
Te gen 2,123 moun ki fèk dyagnostike ak VIH an 2021 - yon diminisyon 37 pousan depi 
eta a te kòmanse Mete Fen nan Epidemi an, plan twa pwen ki vize atenn premye 
diminisyon nan prevalans VIH nan New York. Diferans rasyal yo, sepandan, kontinye 
prezante baryè, avèk plis dyagnostik ki konsantre nan kominote koulè yo.  
  
Komisè Depatman Sante Eta New York la, Doktè Mary T. Bassett, te deklare, "Jodi 
a, nou sonje lavi nou te pèdi nan VIH ak SIDA epi onore moun ki te defann pwogrè nan 
tretman ak swen ki plen konpasyon. Mete fen nan epidemi an rete yon priyorite 

prensipal pou Depatman Sante (Department of Health, DOH) a. Gouvènè Hochul 
konprann demann pou aji sa a, epi mwen pa ka tann pou nou kontinye travay ansanm 
pou asire moun yo ka jwenn aksè nan swen yo bezwen pou yo viv lontan ak an sante".  
  
Ansanm ak Rapò Siveyans Anyèl la, DOH te pibliye tou Kaskad Swen VIH (HIV Care 
Cascades) nan lang Angle ak Panyòl, ak rapò Lyen avèk Swen (Linkage to Care), ki 
bay yon rezime done sou Nouyòkè ki fèk dyagnostike ak VIH ak tout moun k ap viv ak 
VIH yo te dyagnostike atravè eta a. Divilgasyon rapò sa yo, ansanm ak mizajou nan 
tablodbò Mete Fen nan Epidemi Eta a, rezime endikatè kle yo epi yo se yon pwen 
fondamantal nan travay mendèv kominotè, klinik, ak sante piblik nan premye liy eta a ap 
reyalize chak jou.  
  
Anplis de sa, Gouvènè Hochul te anonse ke 15 moniman istorik ak pon atravè Eta New 
York pral limen an wouj aswè a pou obsève Jounen Mondyal SIDA:  

• One World Trade Center  
• Pon Gouvènè Mario M. Cuomo (Governor Mario M. Cuomo Bridge)  
• Pon Kosciuszko (Kosciuszko Bridge)  
• Batiman SUNY H. Carl McCall lan  
• Batiman Edikasyon Eta a (State Education Building)  
• Batiman Alfred E. Smith State Office (Alfred E. Smith State Office 

Building) la  
• Empire State Plaza  
• Pak Ekspozisyon Eta - Pòtay Prensipal ak Sant Ekspozisyon  
• Chit Nyagara (Niagara Falls)  
• Pon Franklin D. Roosevelt nan Mid-Hudson  
• Tèminal Grand Central (Grand Central Terminal) la - Vyadik Pershing 

Square (Pershing Square Viaduct) a  
• Pòtay Entènasyonal Ayewopò Albany (Albany International Airport 

Gateway)  
• MTA LIRR - East End Gateway nan Penn Station  
• Pon Flotan nan Fairport (Fairport Lift Bridge) sou Kanal Erie a  
• Moynihan Train Hall  

  
Eta New York kontinye gen pi gwo pousantaj kouvèti pwofilaksi anvan ekspozisyon nan 
nasyon an, ak plis moun k ap resevwa li pase nenpòt lòt jiridiksyon san konte Kalifòni, 
dapre Sant Federal pou Kontwòl ak Prevansyon Maladi (Centers for Disease Control 
and Prevention, CDC). An 2021, plis pase 44,000 Nouyòkè te ranpli omwen yon 
preskripsyon pou PrEP (Pwofilaksi Anvan Ekspozisyon), ki 13 fwa plis pase kantite 
preskripsyon pou pwofilaksi sa a an 2014.  
  
Defi ki pèsistan yo rete epi yo souvan anrasinen nan aksè inegal nan swen, detèminan 
sosyal sante, ak estigmatizasyon. Popilasyon Nwa Ispanik ak sila ki pa Ispanik yo 
reprezante 34 pousan nan popilasyon eta a, men 74 pousan nan nouvo dyagnostik VIH, 
alòske Blan ki pa Ispanik yo reprezante 55 pousan nan popilasyon eta a ak 20 pousan 
nan nouvo dyagnostik. Diferans rasyal yo te reprezante plis pase 50,000 nouvo 
dyagnostik VIH nan Eta New York.  

Soti 2020 pou rive 2021, pousantaj moun k ap viv ak VIH ki te resevwa swen medikal 
ogmante nan 88 pousan. Men, pandan menm tan sa a, te gen yon diminisyon nan 
moun ki fèk dyagnostike ki lye ak swen nan 30 jou apre dyagnostik la - yon premye etap 
enpòtan pou jwenn sipresyon viral ki nesesè pou elimine chans pou transmèt maladi a 
seksyèlman.  
  
An repons a defi sa yo, Enstiti SIDA (AIDS Institute) DOH la ap bay plis pase 52 milyon 
dola pou ranfòse pwogram kominotè ki devwe pou mete fen nan efò epidemi yo. Pou 
ede Nouyòkè k ap viv ak VIH jwenn pi bon rezilta sante, Enstiti SIDA a finanse founisè 
yo pou adrese detèminan sosyal sante yo atravè sèvis sipò tankou dispozisyon pou 
jesyon ka ki pa medikal, edikasyon sante/rediksyon risk, bank manje/repa ki livre nan 
kay, transpò medikal, lojman, asistans finansye ijans, ak sipò sikososyal, ak konsèy sou 
benefis.  
  
Pwogram Kòlèg Sètifye Eta New York nan Enstiti SIDA a te jwe tou yon wòl kle nan 
diminye estigmatizasyon nan espas swen sante yo, òganizasyon kominotè yo, ak nan 
kominote a. Pwogram sa a te ogmante dènyèman pou ajoute ladan yon konsantrasyon 
espesifik pou VIH ak vyeyisman nan objektif pou amelyore konpetans kòlèg sètifye ki 
espesyalize nan travay VIH ki bay sèvis pou popilasyon sa a k ap grandi.  
  
Anplis de sa, DOH te lanse Moun k ap Vyeyi avèk VIH (People Aging with HIV) pou ede 
amelyore sante ak byennèt Nouyòkè yo te dyagnostike ak VIH ki gen plis pase 50 ane. 
Lanse nan mwa septanm nan, pwogram pilòt sa a pral bay 4 milyon dola sou senk ane 
pou bay swen sante ak sèvis sipò ki ankouraje sante ak byennèt jeneral moun ki gen 50 
ane oswa plis epi k ap viv ak VIH yo dyagnostike.  
 
Pwogram Swen DOH pou Moun San Asirans lan bay yon eleman enpòtan tou nan 
inisyativ Mete Fen nan Epidemi an nan bay kouvèti asirans pou Nouyòkè ki pa gen 
asirans epi ki pa gen ase asirans k ap viv ak VIH. Apeprè 22,620 Nouyòkè enskri 
aktivman, ki gen ladan 2,114 nouvo enskripsyon ane sa a, ak 97 pousan nan patisipan 
yo ki te aktif nan pwogram nan pandan omwen yon ane yo nan swen epi 93 pousan 

avూ èk sipresyon viral.  

  
Ou ka jwenn lyen pou tès konfidansyèl VIH ak enfòmasyon sou resous pou moun k ap 
viv ak VIH/SIDA nan Eta New York sou sitwèb DOH la.  
  

###  

